
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՓՈՓՈԽՈՒԹՅՈՒՆ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. ՀՀ ֆինանսների նախարարություն
	04.11.2024թ.

	
	№ 01/9-2/22881-2024

	Ձեր 21.10.2024թ. N 01/21131-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում փոփոխություն և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1165 ծրագրի 31003. Ենթակառուցվածքներ ներդրումների դիմաց միջոցառումից վերաբաշխում կատարելու միջոցով 300.0 մլն դրամ հատկացնել «ՅԵՐՐԱ» ՍՊԸ-ի կողմից իրականացվող ներդրումային ծրագրի շրջանակներում ենթակառուցվածքի (ջրարբիացման համակարգ) կառուցման ծախսերը փոխհատուցելու համար, հայտնում ենք հետևյալը.
Նախագծի վերաբերյալ դիրքորոշում կարող ենք հայտնել Նախագծում և Նախագծի ընդունումը հիմնավորող փաստաթղթում Նախագծի 2-րդ կետում նշված պայմանները (թույլատրել գնումն իրականացնել առանց ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգով սահմանված պայմաններից մեկի կամ մի քանիսի պահպանման) որոշակիացնելու դեպքում:
	

















Ընդունվել է: Նախագիծը խմբագրվել է:

2. ՀՀ ֆինանսների նախարարություն
	14.11.2024թ

	
	№ 01/9-2/24335-2024

	Ձեր 11.11.2024թ. N 01/22941-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, լրացում, փոփոխություն և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2024թ. պետական բյուջեով նախատեսված 1165 ծրագրի 31003. Ենթակառուցվածքներ ներդրումների դիմաց միջոցառումից վերաբաշխում կատարելու միջոցով 300.0 մլն դրամ հատկացնել 12007. Ենթակառուցվածքներ ներդրումների դիմաց ծրագրի շրջանակներում աջակցության տրամադրում նոր միջոցառմանը՝ «ՅԵՐՐԱ» ՍՊԸ-ի կողմից իրականացվող ներդրումային ծրագրի շրջանակներում ենթակառուցվածքի (ջրարբիացման համակարգի) կառուցման ծախսերը փոխհատուցելու համար, հայտնում ենք, որ բովանդակային առումով առաջարկություններ չունենք:
Ինչ վերաբերում է Նախագծի հավելվածներին, ապա առաջարկում ենք.
ա/ Ենթակառուցվածքներ ներդրումների դիմաց ծրագրի շրջանակներում աջակցության տրամադրում նոր միջոցառման 12007 դասիչը փոխարինել 12008 դասիչով, 
բ/ N 5 և N 6 հավելվածներում 1165-31003 միջոցառման աղյուսակներում Միջոցառումն իրականացնողի անվանումը բառերը փոխարինել Ակտիվն օգտագործող կազմակերպությունների անվանումները բառերով, իսկ 1165-12007 միջոցառման աղյուսակներում՝ Շահառուների ընտրության չափանիշները բառերով՝ համապատասխանաբար խմբագրելով նաև Միջոցառումն իրականացնողի անվանումը տողի բովանդակությունը:
	
























Ընդունվել է: Նախագիծը խմբագրվել է:


	 
3. ՀՀ Վարչապետի աշխատակազմի Իրավաբանական վարչություն
	28.11.2024թ

	
	№ 02/16.4/40778-2024 


	Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագծի 2-րդ կետը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, որի  համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

	
Չի ընդունվել։ Հաշվի առնելով, որ ներկայում գործող ընթացակարգերով մասնավոր ներդրողների կողմից ներդրումային ծրագրերի շրջանակներում ենթակառուցվածքների կառուցման ծախսերի  փոխհատուցման մեխանիզմներ առկա չեն և «Հայաստանի Հանրապետության ֆինանսների և էկոնոմիկայի նախարարի 2007 թվականի հունվարի 9-ի N 5-Ն հրամանում, որը բխում է Պետական ֆինանսների վիճակագրության (GFS) դասակարգումից, նմանատիպ փոխհատուցումները դասակարգվում են որպես սուբսիդիա, այդ իսկ պատճառով Նախագիծը շրջանառվում է «Հայաստանի Հանրապետության բյուջետային համակարգի մասին» օրենքի 19-րդ և 23-րդ հոդվածների կարգավորումներով։
Միաժամանակ հարկ ենք համարում նշել, որ նմանատիպ կարգավորումներ որոշումներ արդեն իսկ ընդունվել են՝ ՀՀ կառավարության 2022 թվականի նոյեմբերի 3-ի N 1708-Ն որոշում, ՀՀ կառավարության 2023 թվականի ապրիլի 13-ի N 518-Ն որոշում։





